
DON JAVIER PASTOR DIAZ MOSQUERA, CONCELLEIRO SECRETARIO DA
XUNTA DE GOBERNO LOCAL DO EXCMO. CONCELLO DE FERROL.

CERTIFICO: Que a Xunta de Goberno Local, en sesion celebrada o dia 22 de
xullo de 2024, adoptou, entre outros, o seguinte acordo:

g3

18.-  PROPOSTA DE APROBACION DO CONVENIO DE COLABORACION
COA SOCIEDAD ARTISTICA FERROLANA PARA O DESENVOLVEMENTO DE
DIVERSAS ACTIVIDADES CULTURAIS ANO 2024 . (EXPEDIENTE CIVIDAS
2024023003). Examinada a proposta que eleva o Concelleiro Delegado de Cultura, que
textualmente di:

“ANTECEDENTES

O Orzamento Xeral vixente do Concello de Ferrol contén, no anexo de subvencions nominativas
(aprobado polo Acordo de Pleno de data 29 de febreiro de 2024) o convenio coa entidade, e polo
importe e coa finalidade, que xestionara o Servizo de Cultura, Educacién, Deportes e Turismo,

seguinte:
IMPORTE PERCEPTOR NIF FINALIDADE
Establecer as bases de
SOCIEDAD ARTISTICA colaboracion entre o Concello de
10.000 € FERROLANA G15038318 Ferrol e a SOCIEDAD ARTISTICA
(SAF) FERROLANA, para a realizacién de
diversas actividades culturais

Con data 14 de xufio de 2024 o concelleiro delegado de Cultura, mediante providencia, orde nou
o inicio do expediente para a concesion da subvencién dirixida a entidade anteriormente
mencionada do Concello de Ferrol.

Con data 18 de xufio de 2024, a entidade SOCIEDAD ARTISTICA FERROLANA (SAF), con NIF
G15038318, presentou a solicitude de formalizacion do convenio citado, coa seguinte
documentacion:

1. Solicitude

2. Modelo declaracion responsable que figura como Anexo .

3. Proxecto detallado.

4. Designacion conta bancaria.

A citada entidade cumpre os requisitos esixidos pola normativa estatal e autonémica relativa as
subvencidns, e asi consta no expediente.

Asi, respecto da tramitacién do expediente de subvencion, establece o artigo 22.2 a) da Lei
38/2003, 17 de novembro, Xeral de Subvencions (LXS), que poderan concederse de forma
directa as subvencidns previstas nominativamente nos orzamentos das entidades locais, nos
termos recollidos nos convenios e na normativa reguladora1 destas subvencions. A Ordenanza
Xeral de Subvencions do Concello de Ferrol, aprobada en Pleno Municipal en sesion realizada o
dia 15 de outubro de 2019 e publicada no BOP o dia 21 de outubro de 2019, prevé, no seu artigo
20, que poderan concederse de forma directa as subvenciéns a que se refire o artigo 22.2 a) da
LXS, e os convenios seran o instrumento habitual para outorgar as subvencions previstas
nominativamente nos orzamentos municipais.

A aprobacion do expediente debera ir precedida do informe favorable da Asesoria Xuridica e da
Intervencion Municipal

O artigo 64 do Real Decreto 887/2006, do 21 de xullo, polo que se aproba o Regulamento da LXS
regula o procedemento de concesion das subvencidns previstas nominativamente nos
orzamentos:
“1. A efectos do disposto no artigo 22.2 a) da Lei Xeral de Subvencions, son
subvencions previstas nominativamente nos Orzamentos Xerais do Estado, das
Comunidades Auténomas ou das Entidades Locais, aquelas cuxo obxecto, dotacion
orzamentaria e beneficiario aparecen determinados expresamente no estado de
gastos do orzamento.
2. Na Administracion Xeral do Estado, nas Entidades Locais e nos organismos
publicos vinculados ou dependentes de ambas, sera de aplicacion as devanditas
subvencions, en defecto de normativa especifica que regule a sua concesién, o
previsto na Lei Xeral de Subvenciéns e neste Regulamento, salvo no que nunha e
outro afecte a aplicacion dos principios de publicidade e concorrencia.
3. O procedemento para a concesion destas subvencions iniciarase de oficio polo
centro xestor do crédito orzamentario ao que se imputa a subvencién, ou a instancia
do interesado, e terminara coa resolucion de concesion ou o convenio.
En calquera dos supostos previstos neste apartado, o acto de concesion ou o
convenio tera o caracter de bases reguladoras da concesion para os efectos do
disposto na Lei Xeral de Subvenciéns.
A resolucién ou, no seu caso, o convenio debera incluir os seguintes extremos:
a) Determinacién do obxecto da subvencion e dos seus beneficiarios, de acordo con
a asignacion orzamentaria.
b) Crédito orzamentario ao que se imputa o gasto e contia da subvencion,
individualizada, no seu caso, para cada beneficiario se fosen varios.
¢) Compatibilidade ou incompatibilidade con outras subvencions, axudas, ingresos
ou recursos para a mesma finalidade, procedentes de calquera Administraciéons ou
entes publicos ou privados, nacionais, da Uniéon Europea ou de organismos
internacionais.
d) Prazos e modos de pago da subvencion, posibilidade de efectuar pagos
anticipados e abonos a conta, asi como o réxime de garantias que, no seu caso,
deberan achegar os beneficiarios.
e) Prazo e forma de xustificacion por parte do beneficiario do cumprimento da
finalidade para a que se concedeu a subvencion e da aplicacion dos fondos
percibidos”.

NORMATIVA

* Lei 38/2003, de 17 de noviembro, Xeral de Subvencions (LXS).

* Real Decreto 887/2006, de 21 de jullo, polo que se aproba o Regulamento da Lei
38/2003, de 17 de novembro, Xeral de Subvencions.

* Lei 9/2007, de 13 de xuio, de subvenciéns de Galicia (LSG).

e Titulo X da Lei 7/1985, de 2 de abril, reguladora das bases do réxime local e Real decreto
2568/1986, de 28 de novembro, polo que se aproba o Regulamento de organizacion,
funcionamento e réxime xuridico das entidades locais.

 Lei 5/1997, de 22 de xullo, de administracion local de Galicia

* Real decreto lexislativo 2/2004, de 5 de marzo, polo que se aproba o texto refundido da
Lei reguladora das facendas locais

+ Lei 39/2015, de 1 de outubro, do procedemento administrativo comun das administracions
publicas.

* Lei 19/2013, de 9 de decembro, de transparencia, acceso a informacion publica e bo
goberno.

* Ordenanza xeral de subvenciéons do Concello de Ferrol (BOP da Corufia n° 200, de
21/10/2019).

e PLAN ESTRATEXICO de SUBVENCIONS do CONCELLO de FERROL 2024-2026
publicado no B.O.P. da provincia da Corufia n.° 39, o 23 de febreiro de 2024

* Instrucion 6/2004 do Concelleiro delegado de Alcaldia, Promocién Econémica e Emprego,
Fondos Europeos, Participacion e Atencion Cidada, Organizacién Interna e Contratacion
de data 23 de maio de 2024.

COMPETENCIA

As resolucidons que se adopten nesta materia son competencia da Xunta de Goberno Local,
segundo o disposto no artigo 127 da Lei 7/1985, do 2 de abril, Reguladora de Bases do Réxime
Local e no no acordo da propia Xunta de Goberno Local de data 11/12/2023 (BOP n.° 241 de
20/12/2023).

En consecuencia, propoio adoptar os seguintes acordos:

Primeiro.- Conceder & entidade SOCIEDAD ARTISTICA FERROLANA (SAF), con NIF
G15038318, (EXP. 2024023003) unha subvencion destinada ao financiamento de establecer as
bases de colaboracion entre o Concello de Ferrol e a SOCIEDAD ARTISTICA FERROLANA,
para a realizacion de diversas actividades culturais.

Segundo.- Aprobar a sinatura do convenio regulador da subvencion, segundo a proposta que
figura no expediente, entre o Concello de Ferrol e SOCIEDAD ARTISTICA FERROLANA (SAF),
para o periodo comprendido entre 0 1 de xaneiro e o 31 de decembro de 2024, co fin de
contribuir ao financiamento das actividades citadas no apartado anterior e delegala no concelleiro
competente por razén da materia.

Terceiro.- Autorizar e dispofier o gasto a favor da entidade SOCIEDAD ARTISTICA
FERROLANA (SAF), con NIF G15038318, por importe de dez mil euros (10.000€), gasto
imputable a aplicacion 05101-3341-48000 (RC 224100636) do Orzamento Municipal en vigor,
que se fara efectiva e se xustificara de conformidade co establecido no convenio a subscribir e na
Lei 38/2003, do 17 de novembro, Xeral de Subvencions e na Ordenanza Xeral de Subvenciéns
do Concello de Ferrol.

Cuarto.- No caso de que a entidade tefia algun convenio ou subvencién de exercicios pechados
pendentes de xustificar, o recofiecemento da obriga quedara condicionado ao peche con
conformidade das xustificacions.

Quinto.- Subministrar a informaciéon sobre a concesion a Base de Datos Nacional de
Subvencions.

Asdo. polo xefe de servizo de Cultura, Educacion, Deportes e Turismo e polo concelleiro
competente.

Ferrol no dia da data da sinatura dixital

ANEXO 1

CONVENIO DE COLABORACION ENTRE O CONCELLO DE FERROL E A SOCIEDAD
ARTISTICA FERROLANA (SAF)
REUNIDOS
Dunha parte, Don José Antonio Ponte Far, con DNI 33189343K, Concelleiro Delegado de Cultura
do Concello de Ferrol, con CIF P-1503700-E.
E doutra, Don Ricardo Diaz-Casteleiro Romero, con DNI 32617991N, Presidente da Sociedad
Artistica Ferrolana (SAF), con CIF G15038318.

Da fe do acto dona Paula Maria Vazquez Carrasco, a Oficial Maior como titular do érgano de
apoio a XGL.
Os comparecentes intervefien no uso das facultades que, por razén dos seus cargos, estanlles
atribuidas.

MANIFESTAN
Dado o interese coincidente do Concello de Ferrol e da entidade na ambas as duas partes,

ACORDAN

Formalizar este convenio de colaboracion conforme as seguintes clausulas:
PRIMEIRA.- OBXECTO
E obxecto deste convenio establecer as bases de colaboracién entre o Concello de Ferrol e a
SOCIEDAD ARTISTICA FERROLANA (SAF), para a colaboracién na realizaciéon de diversas
actividades cutlurais, tal e como se describe no proxecto e no calendario de actividades
presentados polo beneficiario.

SEGUNDA.- GASTOS SUBVENCIONABLES

De acordo coa Lei 38/2003, do 17 de novembro, xeral de subvenciéns, os gastos
subvencionables seran aqueles que, sen ningunha dubida, respondan a natureza da actividade
subvencionada, sexan estritamente necesarios, se realicen no prazo de execucion que se
estableza e sexan efectivamente pagados dentro do periodo de xustificacion.

No caso de que o importe dalgun dos gastos subvencionables supere a contia que se estableza
na normativa de contratacién publica vixente para o contrato menor, o beneficiario debera
solicitar, polo menos, tres ofertas de diferentes proveedores, salvo que polas especiais
caracteristicas dese gasto se acredite que non exista no mercado suficiente nimero de entidades
ou que o gasto se tivese realizado con anterioridade a concesién da subvencion.

S6 seran subvencionables os gastos correntes que se detallen no orzamento incluido no
proxecto admitido polo érgano xestor. Dependendo da natureza do proxecto a desenvolver, estes
gastos correntes poderan consistir en:

a) Gastos de persoal, que incluiran as retribuciéns salariais e os gastos de Seguridade Social a
cargo do beneficiario.

b) Subministraciéns tales como electricidade, combustibles de calefaccion e de vehiculos, auga,
material funxible de oficina, teléfono, internet, produtos de limpeza e desinfeccion (por exemplo,
xel hidroalcohdlico e outros similares).

c) Seguros de responsabilidade civil e/ou de accidentes.

d) Gastos de reparacions, mantemento e conservacion dos bens utilizados.

e) Gastos de adquisicion doutros servizos necesarios para o proxecto, por exemplo, servizos de
asesoria contable, laboral e/ou administrativa (incluidos os necesarios para a axeitada tramitacion
da subvencion), servizos de publicidade e comunicacién, propaganda, reprografia e organizacion
de reunions e eventos.

f) Aluguer de locais e/ou de construcions provisionais (por exemplo, casetas), de equipos de
imaxe e son, e, en xeral, de equipamentos que sexan estritamente necesarios para o proxecto e
s6 durante o seu periodo de execucion.

g) Os honorarios de persoas fisicas que interveiian como relatoras, conferenciantes, profesores,
participantes, arbitros ou monitores nas actuacions do proxecto subvencionado, debendo realizar
o benéeficiario as retencions de IRPF que, no seu caso, resulten procedentes.

h) Os tributos seran gasto subvencionable sempre que o beneficiario os aboase efectivamente. O
IVE sera subvencionable cando o beneficiario o aboase e non o deducise posteriormente

i) Os gastos financeiros derivados da realizacion de operacidons para o pago dos gastos
subvencionables, tales como comisidns por transferencias, por emision de cheques nominativos,
por adeudos en conta ou similares.

j) Os custos indirectos poderan imputarse polo beneficiario na parte que razoablemente
corresponda de acordo cos principios e normas de contabilidade xeralmente admitidas e, en todo
caso, na medida en que correspondan ao periodo de realizacion do proxecto, tendo como limite

maximo 0 5% do importe da subvencion. Nese caso, na memoria xustificativa debera explicarse
detalladamente o criterio de imputacion e o tipo de gasto ao que se refiren.

k) Cando no proxecto aprobado se inclia a organizacion de certames ou concursos de calquera
tipo, probas ou competicions deportivas, os premios que se outorguen aos ganadores seran
gasto subvencionable, sempre que sexan acordes ao disposto nas bases que regulen esas
convocatorias de certames, concursos, probas e competicions, e se achegue unha acta do
xurado do certame ou concurso, ou a acreditacion adecuada dos resultados das probas e
competicidns deportivas.

I) Calquera outro gasto corrente especificado no orzamento que se inclia no proxecto admitido e
aprobado na resolucién de concesion -convenio- e aqueles que polas suas caracteristicas sexan
propios da finalidade da subvencion (por exemplo, os de tipo deportivo referentes a
desprazamento de os equipos para participar en competiciéns, gastos de mutualidades,
federacions, entre outros), sempre que correspondan a execucion do proxecto aprobado. A estos
efectos, xunto coa conta xustificativa a presentar coa xustificacion da subvencion, presentarase
unha declaracién responsable de que os gastos incluidos na relacion que se achegue se
afectaron exclusivamente ao cumprimento da finalidade da subvencion.

En ningln caso seran gastos subvencionables:

- Os intereses debedores de contas bancarias.

- Os intereses, recargos e sancions administrativas e penais.

- Os gastos de procedementos xudiciais.

- Os gastos realizados féra do prazo de execucion do proxecto nin aqueles gastos que se paguen
unha vez finalizado o prazo de xustificacion.

- Os gastos suntuarios (artigos de luxo) nin os derivados de celebraciéns gastrondmicas ou
atencions protocolarias salvo que sexan estritamente necesarios e asi se relacionen
expresamente no proxecto presentado eaprobado polo Concello.

- Indemnizacions por despedimentos.

De acordo co artigo 24.3 da Ordenanza Xeral de Subvenciéons do Concello de Ferrol (BOP N.°
200, de 21/10/2019) poderase admitir como documento xustificativo da realizacion do gasto

documentos denominados “recibis” nos seguintes supostos e coas seguintes condicions:

» Abono de ponencias ou conferencias.

Esixira a certificacion por parte da entidade beneficiada de que a persoa contratada para a dita
ponencia ou conferencia carece da condicién de empresario ou profesional en relacion a dita
actividade como conferenciante, polo que non existe a obriga de expedir factura, asi como a
declaracion deste no mesmo senso, e debera incluir as retenciéns ou ingresos a conta tributarios
que procedan no seu caso.

* Abono de premios.

Esixira a acreditacion por parte da entidade beneficiaria da correspondente convocatoria de
premio, expresiva dos criterios para o seu outorgamento, e do érgano ou persoas responsables
de dito outorgamento, asi como orixinal ou copia compulsada da acta na que se reflicte o fallo ou
resultado de dito premio, na que se contefia a identidade dos premiados (nome/razén social,
DNI/CIF...) e o importe que corresponde a cada un deles. O “recibi” debera conter as retenciéns
ou ingresos a conta tributarios que procedan no seu caso.

* Indemnizacion de gastos de transporte, aloxamento e/ou axudas de custo.

Esixira unha memoria xustificativa da necesidade e imprescindibilidade de dito traslado, en
relacion ao obxecto da subvencion, comprensiva do ftraxecto e kildbmetros obxecto de
compensacion, desagredado por dias de realizacion do servizo de que se trate, identificacién do
vehiculo ou medio de transporte empregado no seu caso e xustificacion da improcedencia de
empregar medios de transporte conxuntos.

Dende o punto de vista subxectivo debera achegarse un certificado da entidade beneficiada
acreditativo de que non procede a formalizacion dun contrato laboral entre dita entidade e a
persoa que recibe dita indemnizacion.

En todo caso o importe subvencionable non podera superar as contias establecidas no REAL
DECRETO 462/2002 do 4 de maio, e a Orde HFP/792/2023, de 12 de xullo. Para o caso de
axudas de custo e/ou aloxamento debera achegarse na xustificacion a acreditacion do seu
aboamento efectivo.

O documento do recofiecemento por parte da persoa ou persoas afectadas da indemnizacion por
gastos recibidas presentarase en formato orixinal ou no seu defecto copia compulsada e reflictira
o recofiecemento (“recibi”) da dita persoa das cantidades e conceptos as que corresponde.

TERCEIRA.- ACHEGA MUNICIPAL
1. O Concello contribie ao financiamento da actividade, tal como se define na clausula primeira
cunha achega de 10.000€.
2. Tendo en conta a contia da subvencion e de conformidade co artigo 34.4 da Lei 38/2003, do
17 de novembro e artigo 31.6 da Lei 9/2007, do 13 de xufio, o pago da subvencion realizarase
mediante pagos anticipados de acordo cos seguintes prazos e contias:

- Primeiro prazo: 50% do importe tras a sinatura do convenio.

- Segundo prazo: 50% do importe ao xustificar o total da subvencion.
3. No caso de que o gasto xustificado non acadase o importe concedido, a cantidade que aboara
o Concello de Ferrol reducirase proporcionalmente.
Agora ben, se a cantidade correctamente xustificada non acadase o 50% do importe concedido,
non se considerara cumprida a finalidade basica da subvencién, polo que non se aboara
cantidade ningunha.
4. O importe do financiamento municipal farase efectivo con cargo a reserva de crédito feita na
aplicacién orzamentaria 05101-3341-48000 do orzamento 2024.
5. A axuda concedida polo Concello de Ferrol ten o caracter de maxima e non ampliable, polo
que calquera incremento que poidan experimentar os gastos inicialmente previstos correran por
conta do beneficiario deste convenio de xeito exclusivo. O anterior entenderase sen prexuizo de
que o beneficiario da subvencién poida solicitar a colaboracion (valos, contenedores,
electricidade, ...) daqueles servizos municipais que sexan imprescindibles para a realizacion da
actividade subvencionada sempre e cando a dita colaboracion non afecte ao normal
funcionamento destes.
6. A subvencion do Concello de Ferrol € compatible coa percepcion doutras subvenciéns ou
axudas, publicas ou privadas, que a entidade beneficiaria obtefia para a mesma finalidade,
sempre que o seu importe, xuntamente co da subvencién municipal, non supere en ningin caso o
custo total da actividade subvencionada.
7. No caso de que a concorrencia de axudas ou subvencions supere o importe do custo da
actividade, minorarase a aportacion municipal no importe excedido.

CUARTA.- CONTRATACION E EXECUCION

1. De acordo co artigo 29.2 da Lei 38/2003, do 17 de novembro, xeral de subvenciéns, a entidade
beneficiaria tera que realizar por si mesma a actividade subvencionada, utilizando para tal fin os
medios persoais e materiais dos que dispofia. Cando ditos medios resulten insuficientes, podera
contratar directamente con terceiros a provision dos bens e servizos necesarios, sen que poida
utilizar intermediarios que se limiten a xestionar a compra ou o servizo que non poden prover por
eles mesmos, aumentando asi o prezo final facturado.

Non se podera contratar a realizacién de prestacions con persoas ou entidades vinculadas & nin
con calquera na que concorra algunha das circunstancias as que se refire o artigo 29.7 da Lei
38/2003, de 17 de novembro, Xeral de subvencions.

2. Se o benéeficiario tivera necesidade de contratar os servicios de terceiras persoas ou entidades
para realizar as actividades obxecto deste Convenio, debera observar estrictamente as obrigas
que aos empresarios ou empregadores impofia a lexislacion vixente en materia de Seguridade
Social e Seguridade e Hixiene no Traballo.

QUINTA.- PRAZO DE EXECUCION E PRAZO DE XUSTIFICACION

1. O prazo de execucion dos proxectos a subvencionar estara comprendido entre o 1 de xaneiro
e o0 31 de decembro do exercicio 2024 (os gastos unicamente seran subvencionables se a data
das facturas e documentos xustificativos dos mesmos corresponden a ese exercicio)

2. O prazo de xustificacion con caracter xeral sera de 1 mes, e comeza unha vez que finalizou o
prazo de execucion das actividades subvencionadas. Establécese como prazo maximo de
xustificacion, para o caso de actividades que finalicen no mes de decembro, o 31 de xaneiro do
exercicio seguinte.

3. No caso de achegar xustificantes que non se axusten ao esixido ou presentar a documentacion
xustificativa incompleta, se lle notificara a persoa ou entidade beneficiaria da subvencion, para
que poida emendar, os xa presentados, no prazo de dez dias habiles. Poderase,
excepcionalmente e previa xustificaciéon, presentar novos documentos dentro do prazo concedido
a tal fin, sen que isto signifique a posibilidade de realizar e ou presentar documentos de gasto
e/ou de pago con data posterior a data maxima de xustificacion establecida neste Convenio.
Transcorrido o dito prazo sen que a entidade interesada atenda o requirimento, entenderase que
desiste do seu pedimento ditdandose a resolucion que lle debera ser notificada a entidade
beneficiaria.

4. De conformidade co disposto no artigo 70.3 do Regulamento da Lei de subvencions (Real
decreto 887/2006, do 21 de xullo), transcorrido o prazo de xustificacion sen que se teia recibido
xustificacion ningunha, a unidade xestora remitiralle un requerimento a entidade beneficiaria para
que a presente no prazo improrrogable de quince dias.

En todo caso, os documentos de gasto e/ou de pago que se presenten neste prazo excepcional
deberan estar emitidos dentro do periodo maximo de xustificacion establecido no Convenio.

A falta de xustificacidn da subvencion neste prazo excepcional supora a renuncia a subvencion
outorgada, asi como a esixencia do reintegro e demais responsabilidades dispostas na Lei xeral
de subvencions.

A presentacién da xustificacidn neste prazo excepcional ou no periodo comprendido entre a
finalizacion do prazo de xustificacion e a notificacion do prazo excepcional non eximira a entidade
beneficiaria das sanciéns que, conforme & Lei xeral de subvenciéns lle correspondan previa
incoacion e tramitacion do expediente sancionador correspondente segundo a seguinte
gradacion:

* Atraso na presentacion da xustificacion ata un mes: sancién do 20% do importe da
subvencién adxudicada co limite de 450 €. O prazo contarase dende o prazo maximo de
xustificacion

* Atraso na presentacion da xustificacion superior a un mes ata tres meses: sancion do
30% do importe da subvencion adxudicada co limite de 800 €. O prazo contarase dende o
prazo maximo de xustificacion.

* Atraso na presentacion da xustificacion superior a tres meses: sancion do 40% do importe
da subvencion adxudicada co limite de 900 €. O prazo contarase dende o prazo maximo
de xustificacion.

5. A tramitaciéon do expediente de pago da subvencién suspenderase durante a tramitacion do
expediente sancionador.

Aplicarase a compensacion para o cobramento da sancion.

SEXTA.- FORMA XUSTIFICACION.

1. O beneficiario esta obrigado a destinar a subvencion municipal a finalidade pactada, asi como
a proceder a sua devolucién total ou parcial no caso de que o proxecto non se leve a efecto, non

se execute integramente ou a subvencion non se aplique correctamente a finalidade para a que
sexa concedida.

2. A xustificacion do proxecto executado realizarase baixo a modalidade de conta xustificativa
simplificada.

Coa xustificacion da subvencion o beneficiario achegara os documentos seguinte:
* Instancia de presentacion da xustificacion.

* Unha memoria de actuacion xustificativa do cumprimento das condiciéns impostas na
concesion da subvencién, con indicacién das actividades realizadas, con expresion do
calendario e lugar de execucion, resultados obtidos, nimero de persoas destinatarias.
Debera conter ademais:

- Actividades realizadas

- N.° de persoas beneficiarias

- N.° de participantes por cada actividade.

- N.° de accidns de difusion realizadas.

- % de incremento de accions de difusion realizadas respecto ao ano anterior.
- % de incremento de participantes por accion respecto ao ano anterior.

- Resultados obtidos.

* Unha relacién clasificada dos gastos da actividade, con identificacion do acreedor e do
documento, o seu importe, data de emisién e, no seu caso, data de pago.

* Detalle de outros ingresos ou subvencidons que tiveran financiado a actividade
subvencionada con indicacion do importe e da sua procedencia.

* Declaracidon responsable de que que os gastos incluidos na relacién que se aporta
afectaronse exclusivamente ao cumprimento da finalidade da subvencion e do proxecto
executado (Anexo II).

3. O organo xestor podera comprobar, no seu caso, a través da remisién de como maximo un
10% da totalidade dos gastos, os xustificantes que estime oportunos para o que podera requerir
ao beneficiario a remision dos mesmos.

4. A documentacion que se presente debera ser orixinal consonte aos requisitos previstos nos
apartados c) e d) do artigo 53 da Lei 39/2015, de 1 de outubro, de Procedemento Administrativo
Comun das Administracions Publicas.

SETIMA.- MODIFICACION DA RESOLUCION DE CONCESION

Se se producise unha alteracion significativa das condicions tidas en conta na resolucion de
concesion e a consecuencia diso non puideran desenvolverse as actuacions da forma prevista
nos proxectos aprobados, os/as beneficiarios/as deben comunicalo ao Concello, por escrito en
canto tefian cofiecemento, e sempre antes de que finalice o prazo de execucion das actuacions.
O o6rgano xestor valorara a incidencia desa alteracion sobre as condicidons que se analizaron ao
admitir o proxecto e emitira un informe-proposta ao érgano competente (Xunta de Goberno Local)
para que este adopte o acordo de aceptacion ou non da modificacién proposta.

Admitirase, sen que sexa precisa solicitude de modificacion, a compensacion de partidas de
gastos con outros de distinta natureza previstos no proxecto aprobado, sempre que as
variacions/compensacions totais non superen o 10% do importe total da subvencion.

OITAVA- REINTEGRO DAS CANTIDADES CONCEDIDAS.

O incumprimento dalgunha das clausulas previstas no presente convenio de colaboracién podera
conlevar a obriga de reintegro parcial ou total dos fondos recibidos, asi como ao pago dos xuros
de mora que se devenguen dende o dia no que se realizou o pagamento ata o momento no que
se acorde a procedencia do reintegro. O dito procedemento realizarase de conformidade co

disposto nos artigos 41 e seguintes da Lei 38/2003, xeral de subvencions, e nos art. 91 e
seguintes do RD 887/2006.

NOVENA .- CONTROL FINANCIEIRO.

O control financieiro realizarase pola intervencién municipal consonte o previsto nos artigos 44 e
seguintes da Lei 38/2003, do 17 de novembro, xeral de subvencions e nos artigos 41 e seguintes
da Lei 9/2007, do 13 de xufio, de subvenciéns de Galicia.

DECIMA .- AUTORIZACIONS ADMINISTRATIVAS.

O beneficiario obrigase a obter, no suposto de ser necesario e con caracter previo, as
autorizacions administrativas que fosen necesarias (incluida a municipal) para a realizacién da
actividade obxecto do convenio.

DECIMO PRIMEIRA.- VIXENCIA DO CONVENIO

O presente convenio de colaboracion producira efectos dende a sua sinatura e conservara a sua
vixencia ata o dia 31/12/2024.

DECIMO SEGUNDA.- NATUREZA, INTERPRETACION E XURISDICCION COMPETENTE.

1. O presente Convenio ten natureza administrativa e para resolver as dubidas que xurdan na
intepretacion das suas clausulas aplicaranse as disposicions contidas na Lei 38/2003, de 18 de
novembro, xeral de Subvenciéns, e na Lei 9/2007, de 13 de xufio, de Subvenciéns de Galicia.
Supletoriamente aplicarase a lexislacion de contratos do sector publico.

2. Corresponderalle aos o6rganos da xurisdiccion contencioso-administrativa, segundo a
distribucién de competencias prevista na Lei 29/1998. de 13 de xullo, reguladora da dita
xurisdiccidon, o coflecemento das cuestions litixiosas que poidan xurdir como consecuencia do
presente convenio.

DECIMO TERCEIRA.- PUBLICIDADE DO FINANCIAMENTO MUNICIPAL

1. Na publicidade que o beneficiario faga sobre as actividades obxecto da subvencién (por
medios escritos, radiofénicos, audiovisuais, internet, web...), asi como no material empregado
nas mesmas e adquirido coa subvencion, debera figurar en lugar destacado o anagrama do
Concello de Ferrol.

2. No caso de que o beneficiario recibise subvenciéns de distintas entidades publicas ou
privadas, a publicidade que se lle dea ao financiamento municipal debera ser, polo menos,
analoga a empregada coas demais subvencions.

3. Coa documentacion xustificativa achegaranse os documentos que acrediten o cumprimento
desta obriga co Concello de Ferrol.

DECIMO CUARTA.- USO DA LINGUA GALEGA E DUNHA LINGUAXE NON
DISCRIMINATORIA.

As comunicacions co Concello de Ferrol, asi como as difusions relativas ao obxecto deste
convenio deberan realizarse en galego en cumprimento da Ordenanza Municipal de
Normalizacion Linguistica.

Igualmente, empregarase unha linguaxe non discriminatoria nin excluinte do xénero feminino”.

A Xunta de Goberno Local, en votacion ordinaria e por unanimidade, acordou a
aprobacion da proposta anteriormente transcrita.

E para que conste e 6s efectos correspondentes, expidese a presente, de orde e co Visto
e Prace do Excmo. Sr. Alcalde, coa reserva a que fai referencia o artigo 206 do Regulamento
de Organizacion, Funcionamento e Réxime Xuridico das Corporacions Locais, no Pazo
Municipal de Ferrol, na data que figura na sinatura electronica.

V°ePr

